
GOUVÈNÈ CUOMO ANONSE GEN $500.000 KI DISPONIB POU EDE MINISIPALITE PWOTEJE TÈ AGRIKÒL 

ATRAVÈ ETA NEW YORK 

 

Gouvènè Andrew M. Cuomo jodi a te anonse gen $500.000 ki disponib pou ede nan efò kap fèt pou 

pwoteje tè agrikòl atravè Eta New York. Minisipalite ka aplike pou sibvansyon jiska $15.000 nan kad 

nouvo Demann pou Aplikasyon yon fason pou amande lwa lokal pou pi byen pwoteje tè agrikòl kap 

transfòme pou lòt itilizasyon ki pa agrikòl. Finansman ap fèt atravè New York State Environmental 

Protection Fund epi se Depatman Agrikilti ak Mache Eta New York kap jere li. 

 

“Agrikilti se yon eleman esansyèl nan ekonomi eta a kap bay plizyè milyon fanmi manje epi bay plizyè 

jenerasyon Nouyòkè yon mwayen pou yo viv,” te deklare Gouvènè Cuomo. “Nouvo finansman sa 

pwoteje sektè agrikilti New York la lè li pèmèt gouvenman lokal kontinye ak estrateji kwasans entelijan 

ki pwoteje tè agrikòl kont fiti amenajman. M ankouraje tout kominote ki gen zòn tè agrikòl pou aplike 

pou posiblite sibvansyon sa pou ranfòse ekonomi riral epi sipòte fèmye atravè eta a.” 

 

Demann pou Aplikasyon sa se yon posiblite sibvansyon ki pa konpetitif ki la pou minisipalite sèlman pou 

yo ka swa amande lwa lokal pou retire restriksyon ki pa rezonab sou aktivite agrikòl ak tè pou agrikilti, 

oswa kreye Transfè Dwa Amenajman (TDA) ki pare pou egzekite pou pwoteje tè agrikòl pou yo pa 

konvèti yo nan itilizasyon ki pa agrikòl. TDA chita sou yon sèvitid konsèvasyon pou pwoteje tè agrikòl 

kont amenajman pandan y ap pèmèt tou kominote a transfere epi itilize lòt kote dwa amenajman ki pap 

janm egzèse sou fèm yo. 

 

Komisyonè Agrikilti Eta pa Entèrim, James B. Bays, te di konsa, “Gouvènè Cuomo bay agrikilti premye 

plas la nan Administrasyon li a epi pwoteksyon tè agrikòl gen yon kokenn enpòtans pou strikti ekonomi 

agrikòl eta nou an. Nouvo finansman sa pral pèmèt minisipalite devlope pandan l ap asire tè agrikòl 

pwoteje ak konsève pou fiti agrikiltè.” 

 

Se premye aplikasyon konsa Eta New York pibliye depi plizyè lane. Lòt Demann Pwopozisyon (DP) ki pi 

tradisyonèl pou lòt tip pwojè pwoteksyon agrikòl pral pibliye nan lane 2014. DP a disponib tou pou 

konte, òganizasyon konsèvasyon ki pap fè pwofi (yo rele “fidisi fonsye”), ak distri konsèvasyon sòl ak dlo. 

Ou ka telechaje materyèl aplikasyon ak enfòmasyon sou seminè sou entènèt ki enpòtan pou Round 13 

Farmland Protection Implementation Grants Request for Applications sou sitwèb Depatman Agrikilti ak 

Mache nan www.agriculture.ny.gov/RFPS.html. W ap jwenn tou materyèl aplikasyon lè w rele depatman 

dirèkteman nan nimewo 1-800-554-4501. 

